
Эвакуаци! 

 

– Тревога! – шартах вӑранать хӗр ача. 

Вут пек пӗҫерет кӗлетки. 

– Лӑплан-ха, – тет амӑш, – 

                ку тӗлӗк анчах, 

Юмах аташтарнӑ пекки. 

 

– Анне, хӑвӑртрах аяла, путвала! 

Илтместӗн-им, бомба ӳкет! 

– Ачам, пӗчӗкскерӗм, ан ҫуйӑх ытла, 

Ҫук бомба кунта, шеремет. 

 

– Ӑҫта пирӗн Вовка? Нинук ма тӑман? 

– Эй-яй, пӗчӗкҫеҫ айванкка, 

Халь тек кирлӗ мар вӗсене вӑратма, 

Вӗсем кайрӗҫ пит аякка. 

 

Вӗсем халь ҫӳреҫҫӗ ҫӳлти пӗлӗтре, 

Хитре сад пахчи хӳттинче. 

– Мӗнле сад пахчи вал? Курасчӗ пӗрре... 

– Пӗлместӗн ҫав: аслӑ тӗнче. 

 

– Унта ҫӑкӑр пур-и? Кала-ха тата: 

Унта сивӗ мар-и, анне? 

– Унта ҫын выҫмасть. Хӗл те ҫуккӑ унта. 

Пит лайӑх унта ҫынсене. 

 

– Аннеҫӗм, атя-ха эпир те каяр! 

Паян пулмасан та... ыран. 

– Тен, кайӑпӑр та-и... Анчах халех мар – 

Аҫу таврӑнсан вӑрҫӑран. 

 

...Тулта тем юрлать, тем юрлать ҫил-тӑман, 

Темскер калаҫать тӗнчепе. 

Ача ҫак ҫула пӗр нушасӑр тухман, 

Ҫыврат, ҫил-тӑман, ҫак чӗппе. 

 

Ҫыврах, Ленинград хӗр ачи, паппа ту. 

Енен: чӑваш килӗн ӑшши 

Сунать сана тӑнӑҫлӑхпа юрату, 

Сунать сана хӑтлӑ ҫӗршыв. 

